
ՈՐՈՇՈՒՄ
,,____,, _________________2015 թվական N ___Ա
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
Հայաստանի  Հանրապետության կառավարության 2003 թվականի հունիսի 13-ի N882-Ն որոշմանը համապատասխան` Հայաստանի Հանրապետության կառավա​րու​թյունը  ո ր ո շ ու մ  է.
1. Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանը Երևան քաղաքի, Էրեբունի, Երկաթգծի ավան 46 հասցեում գտնվող  701.3 քառ. մետր ընդհանուր մակերեսով շենքը (այսուհետ՝ գույք)  և դրա զբաղեցրած, օգտագործման ու սպասարկման համար անհրաժեշտ 0.0947 հա հողամասը հետ վերցնել «Երևանի զարդարվեստի պետական արհեստագործական ուսումնարան» պետական ոչ առևտրային կազմակերպությանից և ուղղակի վաճառքի ձևով օտարել քաղաքացի Արմեն Վարուժանի Սուքիասյանին (այսուհետ՝ գնորդ) (անձնագիր` AH0260117, տրված 009 կողմից 04.11.2006թ., հասցեն` ք. Երևան, Նոր Արեշ 20 փողոց, 21 տուն): 
2. Սահմանել՝

1) Հայաստանի Հանրապետության կառավարության 1998 թվականի մարտի 27-ի N209 որոշմամբ սահմանված կարգով 2015 թվականի հոկտեմբերի 5-ի դրությամբ գույքի գնահատված արժեքը` 48,514.630 հազ. դրամ.

2)  ուղղակի վաճառքի ձևով օտարման ենթակա գույքի վաճառքի գինը` 48,514.630 հազ. դրամ.

3) որ գնորդը պարտավորվում է վճարել նաև գույքի զբաղեցրած, օգտագործման ու սպասարկման համար անհրաժեշտ 0.0947 հա հողատարածքի կադաստրային արժեքը` 10,142.370 հազ. դրամ:

3. Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց հետո մեկամսա ժամկետում գնորդի կողմից հողամասի կադաստրային արժեքի, ինչպես նաև գույքի արժեքի որոշման համար նախատեսված 204312 դրամ գումարի (ներառյալ ավելացված արժեքի հարկը) վճարումից հետո՝ մեկամսյա ժամկետում գնորդի հետ կնքել առուվաճառքի պայմանագիր, դրանում նախատեսելով, որ գնորդը պարտավորվում է՝ 
1) երկու տարվա ընթացքում իրականացնել 3 մլն. դրամի ներդրում` յուրաքանչյուր տարի հավասարաչափ.

2) գույքի վաճառքի գինը վճարել մինչև 2016 թվականի հոկտեմբերի 1-ը.
3) իր միջոցների հաշվին վճարել պայմանագրից բխող գույքային իրավունքների պետական գրանցման համար օրենքով սահմանված գումարներն ու տուրքերը:

4. Սահմանել, որ գնորդը վճարումները կատարում է Հայաս​տանի Հանրապետության արժույթով` գույքի վաճառքի գումարի 70 տոկոսն ուղղելով Հայաս​տանի Հանրապետության պետական բյուջե, 30 տոկոսը` համայնքի ֆոնդային բյուջե` ըստ գույքի գտնվելու վայրի, իսկ հողամասի կադաստրային արժեքը վճարում է «Շենքերի և շինու​թյուն​ների օտարման գործընթացում պե​տա​կան սեփականություն հանդիսացող հողերի օտա​րումից մուտքեր» գանձապետական հաշվին:
1.

	 «Պետական գույքն օտարելու մասին» ՀՀ կառավարության որոշման նախագծի        

      հիմնավորում

	1.
	Անհրաժեշտությունը

	
	ՀՀ կառավարությանն առընթեր պետական գույքի կառավարման վարչություն է դիմել քաղաքացի Արմեն Սուքիասյանը՝ Երևան, Էրեբունի Երկաթգծի ավան 46 հասցեում գտնվող 701.3 քառ. մետր մակերեսով շենքը և դրա զբաղեցրած, օգտագործման ու սպասարկման համար անհրաժեշտ 0.0947 հա մակերեսով հողամասը իրեն օտարելու խնդրանքով:

ՀՀ կառավարության 13.06.2003թ. «Պետական կառավարչական հիմնարկներին ամրացված, պետական ոչ առևտրային կազմակերպությունների սեփականությունը հանդիսացող և դրանց ամրացված գույքի օտարման կարգը հաստատելու և ՀՀ կառավարության 1994 թվականի փետրվարի 25-ի N92 որոշումն ուժը կորցրած ճանաչելու մասին» N882-Ն որոշմանը համապատասխան նախապատրաստվել է «Պետական գույքն օտարելու մասին» ՀՀ կառավարության որոշման  նախագիծը:

	2.
	 Ընթացիկ իրավիճակը և խնդիրները

	
	«Երևանի զարդարվեստի պետական արհեստագործական ուսումնարան» ՊՈԱԿ-ի վերակազմակերպման արդյունքում կազմակերպությունն իր գործունեությունը ծավալում է Երևան քաղաքի Ներսիսյան 3 հասցեում գտնվող շենքում, իսկ Երևան, Էրեբունի Երկաթգծի ավան 46 հասցեում գտնվող անշարժ գույքը կազմակերպության կողմից չի օգտագործվում: 

05.10.2015թ.-ի դրությամբ կատարվել է Երևան, Էրեբունի Երկաթգծի ավան 46 հասցեում գտնվող 701.3 քառ. մետր ընդհանուր մակերեսով անշարժ գույքի գնահատում, համաձայն որի գույքի գնահատված արժեքը կազմում է` 48514.630 հազ. դրամ:  
Համաձայն ՀՀ քաղաքաշինության նախարարության «Քաղաքաշինական ծրագրերի փորձագիտական կենտրոն» ԲԲԸ-ի եզրակացության շենքի տեխնիկական վիճակը ընդհանուր առմամբ գնահատվում է անբավարար, իսկ վնասվածության մակարդակը ըստ գործող շինարարական նորմերի և հետազննության մեթոդական ցուցումների չափորոշիչների դասվում է 3-րդ աստիճանի: 
Նախագծով առաջարկվում է Երևան, Էրեբունի Երկաթգծի ավան 46 հասցեում գտնվող անշարժ գույքը ուղղակի վաճառքի ձևով օտարել քաղաքացի Արմեն Սուքիասյանին:

Ուղղակի վաճառքի ձևով օտարման ենթակա գույքի վաճառքի գինը սահմանվել է գնահատված արժեք 100 տոկոսի չափով 48514.630 հազ. դրամ:

Գնորդին է օտարվում նաև գույքի զբաղեցրած, օգտագործման ու սպասարկման համար անհրաժեշտ 0.0947 հա մակերեսով հողամասը իր կադաստրային արժեքով, որը կազմում է 10142.370 հազ. դրամ:

Գույքի զբաղեցրած հողամասը ընդգրկված չէ ՀՀ հողային օրենսգրքի 60-րդ հոդվածով սահմանված հողամասերի ցանկում, գտնվում է տարածագնահատման 5-րդ գոտում, 1 քառ. մետրի կադաստրային արժեքը կազմում է 10710 դրամ (ընդամենը հողատարածքի կադաստրային արժեքը` 10710x947=10142370 դրամ:  

Գնորդը պետք է վճարի նաև գույքի արժեքի որոշման վճարը` 204312 ՀՀ դրամը /ներառյալ ԱԱՀ/:

Գնորդը պարտավոր է երկու տարվա ընթացքում իրականացնել 3 մլն. դրամի  ներդրում` յուրաքանչյուր տարի հավասարաչափ: 

	3.
	Տվյալ բնագավառում իրականացվող քաղաքականությունը 

	
	Անշարժ գույքի օգտագործման արդյունավետության բարձրացումը, պետական բյուջեի մուտքերի ավելացման ապահովումը:

	4.
	 Կարգավորման նպատակը և բնույթը 

	
	Նախագծի նպատակը անշարժ գույքի տնօրինման, տիրապետման և օգտագործման իրավունքների փոխանցման ճանապարհով դրա օգտագործման արդյունավետության բարձրացումն է:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	6.
	Ակնկալվող արդյունքը

	
	Պետական և ՏԻՄ բյուջեների մուտքերի ավելացում, ինչպես նաև տարածքի վիճակի բարելավում:

	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	«Պետական գույքն օտարելու մասին» Հայաստանի Հանրապետության  կառավարության որոշման նախագծի ընդունման կապակցությամբ նախատեսվում է պետական բյուջեում եկամուտների ավելացում:

	3. Նախագծի ընդունման առընչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը:

	----------------------------------

	4. Այլ տեղեկություններ

	
	---------------------------------------

	5. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	2.
	Հասարակության մասնակցությունը նախագծմանը և /կամ  քննարկումներին

	
	-------------------------------------------------------

	3.
	Այլ տեղեկություններ

	
	---------------------------------------


